
Shri Ramamahatmyavarnana by Brahma

ப்³ரஹ்மக்ரு’தம் ஶ்ரீராமமாஹாத்ம்யவர்ணநம்

ப்³ரஹ்மோவாச ।
அத² ராமஸ்ய மாஹாத்ம்யம் கீர்தயாமி க²கே³ஶ்வர ।
ஶ‍்ரு’ணு த்வம் ஸாவதா⁴நேந மநஸா ராமஸேவக ॥ 1॥
கதா³சித்³ ப⁴க³வாந் ஶேஷோ ராமமாராத்³த⁴மீஶ்வரம் ।
ஸாகேதே ஸமகா³த்தத்ர ப்ராபஶ்யத்³பா⁴ந்தி தேஜஸா ॥ 2॥
ஸிம்ஹாஸநாநி பூ⁴ரோணி ரத்நஹேமமயாநி ச ।
ஸ்வே ஸ்வே தி⁴ஷ்ண்யேऽதி⁴ஷ்டி²தாநி ப்ரஜ்வலந்தீவ வர்சஸா ॥ 3॥
பூர்வஸிம்ஹாஸநேऽபஶ்யத்³ தே³வம் வாராஹரூபிணம் ।
த³ம்ஷ்ட்ராகோட்யுத்³த்⁴ரு’தத⁴ரம் ஸ்தூயமாநம் ஸுரர்ஷிபி:⁴ ॥ 4॥
வேதை³ஶ்ச மூர்திஸம்யுக்தஸ்த்ரயீரூபம் மகா²த்மகம் ।
ப⁴க³வந்தம் யஜ்ஞரூபம் பி⁴ந்நாஞ்ஜநவநப்ரப⁴ம் ॥ 5॥
தத்³வாமே த⁴ரணீம் தே³வீம் ஸ்துவந்தீம் சாருலோசநாம் ।
ப்ரஸந்நவத³நாம் காந்தாம் பு⁴வம் த்ரைலோக்யதா⁴ரிணீம் ॥ 6॥
த³க்ஷஸிம்ஹாஸநோதீ³ர்ணஹிரண்யகஶிபூத³ரம் ।
ப⁴க³வந்தம் நாரஸிஹம் ப்ராபஶ்யல்லோலஜிஹ்வகம் ॥ 7॥
ப்ரஹ்லாதே³ந ஸ்தூயமாநம் ப⁴க்தராஜேந தீ⁴மதா ।
வாமே கமலயா யுக்தம் ஜ்வலத்³வஜ்ஜ்ரநக²ப்ரப⁴ம் ॥ 8॥
கோடிராகாவிது⁴ப்ரக்²யம் கநகாங்க³விராஜிதம் ।
ஸ்துவத்³பி⁴ர்நிக³மைர்தே³வைர்க³ந்த⁴ர்வை:ஸமுபாஸிதம் ॥ 9॥
ஸிம்ஹாஸநே பஶ்சிமே து வாமநம் க²ர்வமாத்ரகம் ।
ப⁴க³வந்தம் த்³யோதமாநம் யஜ்ஞஸூத்ரத⁴ரம் விபு⁴ம் ॥ 10॥
அதி³திம் மாதரம் பார்ஶ்ர்வே கஶ்யபம் ச ப்ரஜாபதிம் ।
ஏதாப்⁴யாம் ஸ்தூயமாநம் தம் தே³வகார்யஹிதைஷிணம் ॥ 11॥

ஸிம்ஹாஸநே சோத்தரகே³ மத்ஸ்யநாத²ம் சதுர்பு⁴ஜம் ।
ப⁴க³வந்தம் விது⁴ஸ்வச்ச²ம் ப்ராபஶ்யந்நிக³மை:ஸ்துதம் ॥ 12॥
பூர்வோத்தரதி³ஶோ கோணே கூர்மதே³வஸ்ய ஶார்ங்கி³ண: ।
ஸிஹாஸநம் பர்யபஶ்யஜ்ஜலதி⁴ம் ச ஸவிஸ்தரம் ॥ 13॥
பூர்வத³க்ஷிணயோர்மத்⁴யே பு³த்³த⁴ரூபம் ஜநார்த³நம் ।
பர்யபஶ்யத்³தே³வதே³வம் ஸிம்ஹாஸநவரஸ்தி²தம் ॥ 14॥
யஜ்ஞஜந்துக்ரு’பாவேஶ க்³ரு’ஹீதாவதரம் விபு⁴ம் ।
ப்ரத்³யோதமாநம் மஹஸா ப⁴க³வந்தமதோ⁴க்ஷஜம் ॥ 15॥
த³க்ஷபஶ்சிமயோர்மத்⁴யே ராமம் க்ஷத்ரகுலாந்தகம் ।
பர்ய்யபஶ்யஜ்ஜாமத³க்³ந்யம் ஹேமஸிம்ஹாஸநஸ்தி²தம் ॥ 16॥
ப⁴க³வந்தம் பர்ஶுஹஸ்தம் ஜ்வலந்தம் ப்³ரஹ்மவர்சஸா ।
த³ண்ட³குண்டி³கயா யுக்தம் யஜ்ஞஸூத்ரவிபூ⁴ஷிதம் ॥ 17॥
பஶ்சிமோத்தரயோர்மத்⁴யே கல்கிநம் கமலாபதிம் ।
நீலாஶ்வக³ம் பர்யபஶ்யத்³ரத்நஸிம்ஹாஸநோபரி ॥ 18॥
மத்⁴யஸிம்ஹாஸநே காந்தே கோடிஸூர்யாக்³நிவர்சஸம் ।
ரகு⁴நாத²ம் பர்யபஶ்யத்³தே³வம் ஜநகஜாபதிம் ॥ 19॥
ஸ்மயந்தமரவிந்தா³க்ஷம் வாமே ஸ்வப்ரியயாந்விதம் ।
கோடிஸூர்யநக²த்³யோதம் ஶ‍்ரு’ங்கா³ரரஸஸாக³ரம் ॥ 20॥
ரூபஸாரஸுதௌ⁴கா⁴ர்த்³ர ஸாக்ஷாத் கந்த³ர்பஸுந்த³ரம் ।
பரார்த்³த⁴ரதிஸௌந்த³ர்யா தத்³வாமே தஸ்ய ஸுந்த³ரீம் ॥ 21॥
தத்³த³க்ஷே ஹயமூர்தா⁴நம் ப⁴க³வந்தம் த்ரயீமயம் ।
பூர்ணப்³ரஹ்மமயாகாரம் ஸச்சிதா³நந்த³விக்³ரஹம் ॥ 22॥
சிந்முத்³ராபுஸ்தகத⁴ரம் மாலாஶங்க²விபூ⁴ஷிதம் ।
சந்த்³ரமண்ட³லமத்⁴யஸ்த²ம் ஸ்வர்ணஸிம்ஹாஸநோபரி ॥ 23॥
ராமஸ்ய வாமபார்ஶ்வே து ஸிம்ஹாஸநவரஸ்தி²தம் ।
ஶ்ரீக்ரு’ஷ்ணம் கோ³பிகாகாந்தம் ராதி⁴காப்ரேயஸீயுதம் ॥ 24॥
வ்ரு’ந்தா³வநஸ்தி²தம் தே³வம் நீலதோயத³ஸுந்த³ரம் ।
ருக்மிணீஸத்யபா⁴மாதி³மஹிஷீக³ணஸேவிதம் ॥ 25॥

அபஶ்யத்³ரத்நக²சிதஸ்வர்ணாலங்காரபூ⁴ஷிதம் ।
மயூரபக்ஷமுகுடம் கு³ஞ்ஜாஹாரவிபூ⁴ஷிதம் ॥ 25॥
முரலீபூ⁴ஷிதகரம் த்ரிப⁴ங்க³லலிதாக்ரு’திம் ।
ஸ்நிக்³த⁴ஶ்யாமலவ்யாலம்பி³லோலாலகயுதாநநம் ॥ 26॥
பீதகௌஶேயவஸநம் வநமாலாவிபூ⁴ஷிதம் ।
ஸுநஸம்”ஸுத்³ரு’ஶம் சாரு மந்த³ஹாஸப்ரபா⁴த⁴ரம் ॥ 27॥
க்ரு’ஷ்ணஸ்ய த³க்ஷிணே பார்ஶ்ர்வே ரௌஹிணேயம் ப³லோத்தரம் ।
ஹலிநம் முஶலேநாட்⁴யம் ப⁴க³வந்தம் த்ரயீஸ்துதம் ॥ 28॥
நந்த³ம் சைவ யஶோதா³ம் ச ரோஹிணீம் கோ³பிகாஸ்ததா² ।
அபஶ்யத்³விஸ்மித: ஶேஷ:ஸிம்ஹாஸநகத³ம்ப³கே ॥ 29॥
அந்யாம்ஶ்சைவ து ராமஸ்ய அவதாராந் ஸஹஸ்த்ரஶ: ।
அம்ஶரூபாந் கலாரூபாந் ஸாக்ஷாதா³வேஶிநஸ்ததா² ॥ 30॥
ஸர்வாந் ஶ்ரீராமவத³நே த³த்தத்³ரு’ஷ்டீந் க³தஸ்மயாந் ।
வஶம்வதா³நிவாஜ்ஞாயா:ஸ்வதந்த்ராநபி சேஶ்வராந் ॥ 31॥
அசிந்தயத் ததா³ஶேஷ:ஸம்ஶயாகுலமாநஸ: ।
அஹோ ஏஷாம் ப⁴க³வதாமீஶ்வராணாம் ஸ்வவர்சஸாம் ॥ 32॥
கதரம் ச ப்ரத²மதோ வந்தே³யம் ஸமவர்சஸாம்” ।
யாம்யே ஸம்ப்ரதி ஸர்வேஷாம் கமஹம் ஸம்ஸ்துயாம் புரா ॥ 33॥
இதி ஸந்தே³ஹமாபந்நே ஶேஷே வைஷ்ணவஸத்தமே ।
ராம ஏவ வ்யலீயந்த ஸர்வே த³ஶரதா²த்மஜே ॥ 34॥
யேऽந்யே ராமஸ்ய பரிதோ வ்யராஜந்த மஹௌஜஸ: ।
அம்ஶரூபா: கலாரூபா: விபூ⁴த்யாவேஶிநஸ்ததா² ॥ 35॥
ராம ஏவ லயம் ஜக்³முஸ்தே ஸர்வே தஸ்ய பஶ்யத: ।
தத:ஸ விஸ்மிதோ பூ⁴த்வா ராமம் துஷ்டாவ பூ⁴ரிஶ: ॥ 36॥
இதி ஶ்ரீமதா³தி³ராமாயணே ப்³ரஹ்மபு⁴ஶுண்ட³ஸம்வாதே³ஶ்ரீராமமாஹாத்ம்யே
ஸப்தாஶீதிதமோऽத்⁴யாய: ॥ 87॥
பு⁴ஶுண்டி³ராமாயணம் । பூர்வக²ண்ட³ । அத்⁴யாய 87/1-36॥

